
માર્ગશીર્ષમાસકૃતે શિવશતાષ્ટનામસ્તોત્રમ્ માસ ૯

(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

વિશ્વેશઃ ખણ્ડપરશુઃ શિવઃ શીતાંશુભૂષણઃ॥ ૩૮.૨॥
અખણ્ડનગકોદણ્ડશ્ચણ્ડિકેશપ્રિયો હરઃ ।
ગમ્ભીરો ગગનાન્તસ્થઃ સ્થાણુઃ સર્વશરીરગઃ॥ ૩૯॥
ઊર્ધ્વરેતા મહાવીર્યો ગણનાથોઽમ્બિકાપ્રિયઃ ।
જટાધરોઽન્ધકહરસ્ત્રિશૂલી નીલલોહિતઃ॥ ૪૦॥
ગરાદનો વિરૂપાક્ષો ભવઃ સંસારરોગહૃત્ ।
વસનાશો ભગાક્ષિઘ્નો વામનો મન્મથાન્તકઃ॥ ૪૧॥
ભવામયહરો યોગી કર્તા સર્વસ્વતન્ત્રવાન્ ।
અણોરણીયાન્વરદો મહતોઽપિ મહત્તરઃ॥ ૪૨॥
સર્વર્તુકારકો ધન્વી કઞ્જજાતોત્તમાઙ્ગધૃક્  ।
વિષ્ણુનેત્રપ્રપૂજ્યાઙ્ઘ્રિર્મધુસૂદનસૂદનઃ ॥ ૪૩॥
વિચારરહિતો માની મનસ્વી કાલનાશનઃ ।
સોમસૂર્યાગ્નિનયનો ભીમો ભવ્યો યુગાન્તકૃત્॥ ૪૪॥
સરસ્યો ધૂમ્રકેશાઙ્ગો  બભ્રુશો ભયહારકઃ ।
વાતાશનધરો ગર્તો કૈલાસનિલયઃ સ્વરાટ્ ॥ ૪૫॥
તુરાષાટ્પૂજિતપદો વેદવાજિ(જી)પ્રિયો યુવા ।
સનાતન દીનદયો વસુષેણઃ પ્રસાદકૃત્॥ ૪૬॥
સ્તુતિપ્રિયો વાસ્તુપોઽથ હવ્યકવ્યભુગીશ્વરઃ ।
વ્યોમકેશો વામદેવઃ કૃત્તિવાસાઃ  પ્રભેદનઃ॥ ૪૭॥

પશૂનાં પતિરાતન્યો વિઘસાશી મખાન્તકઃ ।
આષાઢઃ પાર્વતીનાથોઽઘોરરુદ્રો મહેશ્વરઃ॥ ૪૮॥
કપાલપાણિર્મૃગધૃક્ પાદુકાપાદપદ્મભૂઃ ।
વેનો વૈન્યો વૈદ્યુતાત્મા ગતિદો મુક્તિદાયકઃ॥ ૪૯॥
વિષાભરણભૂષાઢ્યો મૃડો પરિદૃ(વૃ)ઢોઽન્તકઃ ।
પત્રાવિચ્છેદકો દેવો વેદગીતઃ પુરાન્તકઃ॥ ૫૦॥
વિરાગો વિકટો મુણ્ડસ્તણ્ડુપ્રીતો ભયાવહઃ ।
વિશાલવક્ષા ભક્તાઢ્યસ્ત્રિપુણ્ડ્રલલિતાલિકઃ॥ ૫૧॥
ચક્ષુઃશ્રવોમહાહારો રુદ્રાક્ષવલયોજ્જ્વલઃ ।
ગણાધિપો ગણશ્રેષ્ઠઃ શતધન્વા સહસ્રધૃક્ ॥ ૫૨॥
॥ ઇતિ શિવરહસ્યાન્તર્ગતે ઈશ્વરપ્રોક્તં માર્ગશીર્ષમાસકૃતે શિવશતાષ્ટનામસ્તોત્રં સમ્પૂર્ણમ્॥
-॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૨૨ માર્ગશીર્ષાર્ચનમ્ । ૩૮.૨-૫૨॥

- .. shrIshivarahasyam . mahAdevAkhyaH ekAdashamAMshaH . adhyAyaH 22

mArgashIrShArchanam . 38.2-52..

Notes:

Śiva શિવ delivers to Devī દેવી; Mārgaśīrṣamāsakṛte ŚivaŚatāṣṭanāmaStotram માર્ગશીર્ષમાસકૃતે
શિવશતાષ્ટનામસ્તોત્રમ્ comprising of 108 Names ૧૦૮ નામાનિ of Śiva શિવ while detailing about

His Worship during the Mārgaśīrṣa māsa માર્ગશીર્ષ માસ. The count seems to exceed though.

The corresponding Mārgaśīrṣamāsakṛte ŚivaŚatāṣṭaNāmāvaliḥ માર્ગશીર્ષમાસકૃતે
શિવશતાષ્ટનામાવલિઃ derived from the Mārgaśīrṣamāsakṛte ŚivaŚatāṣṭanāmaStotram

માર્ગશીર્ષમાસકૃતે શિવશતાષ્ટનામસ્તોત્રમ્, and a Mārgaśīrṣamāsakṛte ŚivaStutiḥ માર્ગશીર્ષમાસકૃતે
શિવસ્તુતિઃ can be accessed from one of the links provided below.

More details about worshiping Śiva શિવ during individual Māsa માસ are given in Chapters

13-25.

Selected Śloka-s શ્લોકાઃ from Chapter 22 are presented on this page.

